
Abstract. In this scientific article based on the experience of foreign countries, the problems of digitalization of
criminal proceedings using modern technologies are analyzed, and proposals and recommendations for improving
the judicial and legal system through digitalization are scientifically substantiated.

ZAMONAVIY DAVLAT BOSHQARUVI VA ADOLATLI SUD-HUQUQ TIZIMI

Kadirova Moxigul Xamitovna
TDYU Jinoyat-protsessual huquqi
sho‘basi professori v.b., yu.f.d.

Annotatsiya. Ushbu ilmiy maqolada xorijiy mamlakatlar tajribasi asosida jinoyat protsessini zamonaviy
texnologiyalardan foydalanib ragamlashtirish muammolari tahlil etilgan, ragamlashtirish orqali sud-huquq
tizimini takomillashtirishga doir taklif va tavsiyalar ilmiy asoslantirilgan.

Kalit so‘zlar: zamonaviy texnologiyalar, raqamlashtirish, sud-huquq tizimi.

DOI: https://doi.org/10.47390/SPR1342V6S11Y2026N42

Mamlakatimizda zamonaviy davlat boshqaruvi va adolatli sud-huquq tizimini
mustahkamlash borasida tub islohotlar amalga oshirilib, Ozbekiston Respublikasi Prezidenti
Shavkat Mirziyoyevning Oliy Majlis va O‘zbekiston xalqiga Murojaatnomasida ta’kidlanganidek,
sud-huquq tizimini raqamlashtirish, xalqqa yaqinlashtirish dolzarb vazifa sanaladi.

Jahonda, ragamli huqugq, jinoyat protsessida ragamli texnologiyalardan foydalanish,
sun’iy intellekt, jinoyat protsessini ragamlashtirish, raqamlashtirishda xavfsizlik choralarini
takomillashtirishga garatilgan ilmiy tadqiqotlarga e’tibor kuchayib, jumladan, elektron ragamli
jinoyat ishidan foydalanish, protsessual tezkorlikning yangi zamonaviy huquqiy
mexanizmlarini yaratishga alohida ahamiyat berilmoqda.

Mamlakatimizda qisqa muddatda huquqg-tartibot idoralarini yangicha ishlashga
o‘rgatadigan va odil sudlov sifatini oshiradigan tizim yaratish, “Ragamli idora” loyihasi
doirasida davlat organlarida ish yurituvni raqamlashtirish orqali tartib-taomillarni
optimallashtirish va avtomatlashtirish, harakatlanish erkinligini cheklash bilan bogliq
choralarni qo‘llashda qonuniylikni so‘zsiz ta’'minlash hamda raqamli texnologiyalarni joriy
etish, advokatlik faoliyatiga sudlar, huqugni muhofaza qiluvchi organlar va boshga davlat
organlari bilan elektron hujjatlar almashinuvini yo‘lga qo‘yish ustuvor sanaladi.

Ragamlashtirish avvalo jinoyat protsessini differensiatsiyalash, intensifikatsiyalar va
eng muhimi shaxsning huquq va erkinliklari kafolatlarining ishonchli mexanizmlarini
ta’'minlash, odil sudlovning sifati va tezkorligini oshirishga xizmat qilib, jinoyat protsessual
harakatlarni amalga oshirish tartiblarini transformatsiyalash [1], xususan tergovga qadar
tekshiruv, jinoyat ishini qo‘zg‘atish, tergov, sud, ijroni ragamlashtirish hamda sanksiyalar olish,
shu jumladan tintuv, telefon so‘zlashuvini eshitish va mulkni xatlash, vaqgtincha ushlab turish
joylariga olib kelingan barcha shaxslarni hisobga olishning onlayn tizimini joriy etish [2] orqali
jinoyat protsessining yangi shakl va tartib-taomillarini ishlab chiqishga xizmat qiladi. Shu bois,
protsessning tezkorlikka doir vazifasiga erishish maqgsadida O‘zbekiston Respublikasi Jinoyat-
protsessual kodeksida jinoyat protsessini ragamlashtirish Konsepsiyasini mustahkamlash
zaruratdir.

Xorijiy mamlakatlar tajribasiga nazar solsak, Buyuk Britaniyada sud protsessida ishtirok
etish uchun onlayn xizmatlar Scype va CloudVideoPlatform orqgali ko‘rsatilib, xususan
“remotely justice” nomli masofaviy Adolat rejimida ehtiyot chorasi sifatida gamoqqa olish,
uning muddatini uzaytirish yoki garov bilan bogliq barcha shoshilinch masalalar ko‘rib hal
etilmoqda. Qolaversa barcha guvohlarning ko‘rsatuvlarini video yozuvga olish va onlayn
uzatishni protsessual qonunda mustahkamlash ustida izlanishlar olib borilmoqda [3].
Qozog'iston Respublikasi Oliy sudi tavsiyasiga ko‘ra, sudlar to‘liq masofaviy ish rejimiga
o‘tkazilib, 90%dan ortiq jinoyat ishlari ragamli texnologiyalar asosida olib borilmoqda.
Chunonchi, Rossiya Federatsiyasida 2020-yilning mart-aprel oylarida obyektiv qiyinchiliklarga
qaramay, 2 millionga yaqin jinoyat ishlari shu tartibda ko‘rilgan.

Yevropa komissiyasining Odil sudlov samaradorligi bo‘yicha 2018-yil 3-4-dekabrdagi
xartiyasida esa “Sun'’iy intellekt” masalalari 0z aksini topgan bo‘lib, ilmiy izlanishlar olib borgan
Oksford universiteti professori Richard Sasskindning “Sun’iy intellekt” bo‘yicha doktorlik
dissertatsiyasida faqat fuqarolik ishlari bo‘yicha sun’iy intellektni qo‘llash mumkinligi ilmiy
asoslangan [4].

Bu borada boshqa olimlar, xususan, V.D.Zorkin fikricha, raqamlashtirish orqali “Raqamli
huquq” vujudga kelib, u mustaqil huquq tarmog'‘i hisoblanadi va ilmiy-nazariy asoslanishni
talab etadi [5]. Aksariyat olimlar protsessni ragamlashtirish jinoyatlarni aniglash va oldini
olishga xizmat qilishini, qolaversa onlayn-xizmatlarni joriy etish zarurligini ta’kidlashadi [6].

2005-yilda Rossiya Bosh prokuraturasi huzuridagi ilmiy-tadqiqot instituti tomonidan
“Sudgacha ish yuritish 2011” avtomatlashtirilgan axborot-ma’lumot tizimi (AISS) ishlab
chigilgan bo‘lib, sudgacha bo‘lgan bosqich tergovda, shu jumladan harbiy prokuratura
tergovida ham xizmat kompyuteridan foydalanish imkoni bo‘lmaydigan hollarda (hodisa sodir
bo‘lgan joy yoki tergov izolyatorida yoxud xizmat safarida noutbuk asosida tergov harakatlarini
o‘tkazish)da istalgan kompyuterdan foydalanish imkoniyatini yaratgan. AISSning dasturiy
kompleksi shunday qurilganki, u kompyuterning qattiq diskiga o‘rnatishni talab etmaydi va har
ganday qurilma (masalan, USB, Flash) bilan ham ishlay oladi. “Navbatchi tergovchi 2011/01”
dasturi esa, yuborilgan elektron raqamli jinoyat ishi hujjatlarini (elektron nusxalarini) saqlash,
boshga tergovchilarning (foydalanuvchilarning) materiallar qidiruvini tezlashtirishga,
hujjatlar almashinuvini birlashtirish va avtomatlashtirishga qaratilgan. Surishtiruv, tergov, sud
va prokuratura organlari ish sifati va samaradorligini oshirish, elektron kommunikatsiya
tarmog‘i orqali prokurorga jinoyat ishini qo‘zg‘atish qarorlari nusxalarini yuborishga
qulayliklar yaratib, jinoyat ishlarini birlashtirish va ajratish, alohida ish yurituvga o‘tkazishda

ham protsessni (ragamli fayllardan boshqa ma’lumot tashuvchiga nusxa ko‘chirish orqali)
soddalashtirishga xizmat qilmoqda. Jinoyat ish materiallari yo‘qotilgan hollarda ham jinoyat
ishlari bo‘yicha markaziy elektron arxivdan nusxa ko‘chirish asosida jinoyat ishini tiklash
jarayoni soddalashtirilgan.

Qozog'iston tajribasida esa kechiktirib bo‘lmaydigan ayrim tergov harakatlari uchun
suddan yozma iltimosnoma va hujjatlarni shakllantirmay, gisqa muddatda tezkor ruxsat
olishda ham qulayliklar yaratilgan. Tezkor va sodda tartibda tergov harakati bayonnomasini
to‘ldirish imkoni, xususan, tergovchi to‘gridan-to‘g‘ri tergov harakati o‘tkazayotgan paytda
bayonnomani to‘ldirishi va unga foto, videofayllarni ilova qilishi hamda bayonnomadan
ko‘chirma olish, nusxa olish va qayta imzolashga vaqt sarflamaslik maqgsadida
ishtirokchilarning elektron ragamli imzo (ERI) yoxud planshet imzolarini olishi mumkin [7].
Shu jumladan, sud-ekspertizasini tayinlash va o‘tkazish tartibining anchagina qisqarishi va
soddalashtirilishiga erishish maqsadida tergovchi jinoyat ishining barcha tegishli
materiallarini yuborish uchun raqamli texnologiya asosida ma’lumotlar va to‘plangan
dalillardan elektron nusxa yuborish bilan kifoyalanishi yo‘lga qo‘yilgan [8].

Yuqoridagi tahlillar asosida muxtasar aytish mumkinki, sud-tergov faoliyatini
modernizatsiya qilish maqgsadida Yagona ragamli ma’lumotlar bankini tashkil etish va
amaliyotga joriy etish magsadga muvofiq. Buning uchun, elektron ragamli imzo (ERI) yoxud
planshet imzoni qo‘llash imkoniyatini beruvchi sohaviy tasdiglovchi markaz
avtomatlashtirilgan tizimini yaratish talab etiladi. Mazkur elektron raqamli ma’lumotlar
integratsiyasi butun sud-tergov tizimi, ekspertiza hamda ijro organlarining yagona
kommunikatsiya tarmog‘iga ulash imkonini beradi. Pirovard natijada, kelgusida zamonaviy
texnologiyalardan foydalanib sud-tergov faoliyatini toliq raqamlashtirish - qog'oz
ko‘rinishidagi hujjatlardan butunlay voz kechish, ragamli muloqotlarni yaxshilash va elektron
ragamli hujjatlar almashinuvi hamda adolatli sud-huquq tizimini mustahkamlashga xizmat
qgiladi.

